
МЫРЗАХМЕТОВА Лаззат Кыдыралиевна,
Аққу бөбекжай-бақшасының тәрбиешісі.
Шымкент қаласы

БАЛА ТІЛІН ДАМЫТУ

Тіл – қоғамдағы адамдардың бір-бірімен пікір алмасып, қарым- қатынас жасайтын құралы.Тілдің қоғамдағы алатын орны туралы Жүсіпбек Аймауытов «...ана тілі халық болып жасалғаннан бері жан дүниесінің айнасы, өсіп-өніп түрлене беретін, мәңгі құламайтын бәйтерегі десе, Ахмет Байтұрсынов ... өзіміздің елімізді сақтау үшін бізге мәденитетке, оқуға ұмтылу керек... өз алдына ел болмаққа, өзінің тілі, әдебиеті бар ел ғана жарай алатындығын біз ұмытпауға тиістіміз» дейді.
Баланың мектепке дейінгі кезеңі - оның жеке қасиеттерінің қалыптасып, дамитын кезеңі, сондықтан бала өз ана тілінде сөйлеуі қажет. Баланың жағымды мінез-құлық әрекетері физиологиялық, психологиялық тұрғыдан дамуы 3-4 жасқа дейін - ақ қалыптасып, тұрақтала бастайды. Баланың түрлі кимыл - әрекеті күрделеніп, күнделікті өмірде өзіне қажетті заттарды білуге деген ынтасы артады. Баланың сөз қорының молайып жетілуі, оның физиологиялық, психологиялық ( ой қызметі, қабылдау, зейін, қиял, еліктеу т.б.) дамуыны әсер етеді.
Ұйымдастырылған оқу іс - әрекетін жоспарлау барысында балалардың білім деңгейі, сөйлеу дәрежесі ескеріледі. Тәрбиеші балалармен жекелей сөйлесе жүріп, олардың білім деңгейін анықтайды, аты-жөнін, әке-шешесінің аты, әжесі, атасы, аға-інісі, ойыншықтары жайлы сұрап әңгімелесе отырып, бағдарлама мазмұны негізінде күнтізбелік жоспар жасайды.
Мектеп жасына дейінгі балалардың тілін дамытуда 4 негізгі мақсат қарастырылады.
1.Ауызша сөйлеуге үйрету, сөздік қорын дамыту.
а) Айналадағы дүниені, табиғатты бақылату, тану арқылы сөз қорын жаңа сөздермен байыту,баланың ауызша сөйлеген сөздерін тыңдап, өзіне койылган сұракка диалог түрінде жауап беруге үйрету.
ә) Заттын атын (ойыншық, гүл, жапырак) т.б. сөздерді үйрету.
б) Заттың сынын, сапасын, түр-түсін, пішінін білдіретін сөздерді менгерту.
в) Заттың «іс-әрекетін білдіретін (жүрді, жүгірді, келді, қияды, екті, септі т.б.) сөздерді әрі карай меңгерту.
г) Үстеу сөздерді (касында, үстінде, асты, астында, жоғарыда, төменде, т.б.) қосып айтуға үйрету.
2. Сөз дыбыстарын дұрыс айту. Сөйлеуде ауыз қуысы арқылы дұрыс дем алып, дем шығара білуге үйрете отырып дауыссыз, катаң, ұяң дыбыстарды естілуіне қарай дұрыс, анық айтуға үйрету. 3-4 сөзден тұратын сөйлемдер кұрату.
3. Грамматикалык категорияларды меңгерту. Зат есімде іс- әрекетті білдіретін сөздерді қосып сөйлем құрату. Сөздерді септеп, жіктеп, көпше, жекеше (менің досым біздің ойыншықтарымыз) айтуға үйрету.
4. Байланыстырып сөйлеуін дамыту. Күнделікті сабақта естіген, білгенін, ойын серуен кезінде көрген -түйгенін сурет және окылған ертегілер мазмұнын, ұнаткан ойыншықтары жайында ауызша, сұрак коя отырып, әңгімелей отырып қыска ертегілерді кейіптендіре білуге үйрету.
Мектеп жастағы дейінгі баланың тілін дамыту әдістері: баламен әңгімелесу; күнделікті өмірге қажетті заттарды, айналадағы дүниені бакылату, кейбір заттың өзін немесе суретін көрсетін сөйлеу; сөздік тапсырмалар орнату; түсінгені туралы оқиғаны суреттеп, мүсіндеп көрсетуге жаттықтыру.
Мысалы, бала үй жануарларын бақылағанда (қозылы қой, бұзаулы сиыр) олардын әрекеті, адамға келтірер пайдасы, бір-бірімен айырмашылығы, ұксас жақтары туралы салыстыра айта білуі тиіс.
Сондай-ақ, балаларға мақал-мәтел айтып, жұмбақтың шешімін сұрап, сөз мәнісін, түсінігін айтуға, жануарларды суреттен танып көрсетуге, мүсіндеуге үйретіп, жануарлар айтысы т.б. ойындар арқылы оку іс- әрекетін одан әрі жалғастыру.
Мектеп жасына дейінгі баланың тағы бір ерекшелігі оларда еліктеу, қиялдау басым болады. Бақылаған заттардың елеусіз ерекшелігіне дейін бірден байқап, тез қабылдайды.
Бала тілін дамытуда мынадай жұмыс түрлерін жүргізіп отыруға болады:
1.Айналада бар, күнделікті өмірде пайдаланып жүрген затттарды (киім-кешек, ыдыс-аяқ, тағам, үй мүліктері) көрсету баланың қолына беріп, атын сұрап айтқызу. Осы заттарды қайта, неден (ағаштан, шыныдан, шыттан, жүннен, темірден т.б.) жасалатын, кімге, неге, не үшін керек екендігін ұғындыру.
2. Баланы белгілі бір заттардың атына байланысты сөздерден сөйлем құрап айтуға үйрету. Мұндайда «суретті сөздік» атты кітапшада жекеше
заттар мен оларға байланысты іс-әрекеттер көрсетілген. Бала суреттен уйдегі затты көрсетіп, бірде атын атаса, екіншіден сол заттардың көмегімен жасалатын іс-әрекет, оның ерекшелігі туралы сипатамма айтуға жаттығы бастайды.
3. Балалар сөзді сөйлемді дұрыс айтуға үйрене бастаған соң шағын әңгіме құрастыруға дағдылану керек.
а) Баланың бақылау кезінде көргендері жайлы жетекші сұрақ беріп әңгімелесу.
ә) ойыншықтары, жақсы көретін кітабы жайында әңгіме айтқызу.
б) Оқыған ертегі, әңгіме мазмұнын сұрап, әңгіме желісін бұзбай айта білуге үйрету.
в) Сюжетті картиналарды (суретті) көрсетіп оның мазмұнын әңгімелеп беруге баулу.
г) Жеке заттық атауларды білдірмеумен қатар киім, мал, төл, ағаш, тамақ, жеміс, көкөніс, т.с.с. жалпы ұғымды білдіретін сөздерді түсіндіру.
Мектеп жасына дейінгі сәбилердің дүние танымын кеңейтіп, ойын өрістетіп, тіл байлығын жетілдіру, көркем әдебиеттің алатын орны ерекше. Көркем сөз өрнегін балаға тыңдатып, санасына сәуле түсіру, халык қазынасының музыкалық үнінен нәр алдыру. Онын ен сәби шағынан, ана әлдиінен басталады.
Қазақ балалар әдебиетінің атасы Ы.Алтынсарин балаларды окыту, тәрбиелеу ісінде ауыз әдебиеті шығармаларының маңызды орын алатынын айта келіп «Өмірге қажетті ауызекі сөйлеу дағдыларына жаттықпайынша, қай-қай тілде болсада еркін, жүйелі сөйлеу мүмкін емес», деген.
Сондықтанда, әр тәрбиеші күнделікті тәрбиеде ауыз әдебиеті үлгілеріне мықтап жүгінуі керек.
Пайдалынылған әдебиеттер: «Мектеп жасына дейінгі балалардың балабақшаға бейімдеу үрдісі»
Отабасы және Балабақша Журналы.
